
Lubientschas da baghegiar 
 
L’instanza da baghegiar ha concediu suandontas lubientschas da baghegiar: 
 

Nr. 2010-1021 
Camp da vacanzas Rosetta, Via Peisel 11, 7186 Segnas; construcziun d’in niev local per skis, 
parcella 1120, Via Peisel 11, 7186 Segnas 
 
Nr. 2010-1023 
Aluis Huonder, architect dipl. FH SIA, Via da Scola 18, 7180 Disentis/Mustér; sanaziun (ener-
getica) dalla casa communala, parcella 702, Via Cons 2, 7180 Disentis/Mustér 

 
Quellas lubientschas san vegnir contestadas enteifer 30 dis dapi la publicaziun el Fegl ufficial dalla 
Surselva tier la Dertgira administrativa dil cantun Grischun. 
 
Disentis/Mustér, ils 25-5-2010 
Uffeci da baghegiar Disentis/Mustér 
 

 
 

Fiera da primavera 
 
Tenor conclus dalla suprastonza communala ei la fiera da primavera, previda ils 5 da zercladur 2010, 
vegnida sistida.  
 
Bien engraziament per Vossa capientscha. 
Suprastonza communala 
 

 
 

Sanaziun dalla casa communala 
Votaziun communala dils 13 da zercladur 2010 
 
La casa communla ei vegnida erigida avon gleiti 50 onns. Ella duei era survir vinavon sco center 
dall’administraziun communala. Perquei drova ella ina sanaziun e renovaziun. 
 
La suprastonza communala ha la cumpetenza da realisar la sanaziun exteriura per la summa da frs. 
480 000.– (stada suttamessa al referendum facultativ). Suenter ina nova examinaziun eis ei semus-
sau ch’igl edifeci ha aunc autras munconzas. Denter auter ein las installaziuns electricas munglusas. Il 
scaldament sto vegnir remplazzaus en dus onns. Il mobiliar ei per part ina collecziun d’acziuns. Per 
remplazzar il scaldament havess il cussegl da vischnaunca la cumpetenza da decider ed il mobiliar 
savess vegnir incorporaus el preventiv annual. 
 
La suprastonza communala, la cumissiun da gestiun ed il cussegl da vischnaunca ein denton sedecidi 
da far meisa schubra ed intergrar tut quellas lavurs en in sulet pachet. Cheutras s’augmenta il credit 
lubiu per frs. 300 000.–. Perquei vegn la sanaziun dalla casa suttamessa alla votaziun dil pievel. Ei 
setracta d’ina investiziun per ils proxims 30 onns. En quei credit ein tut las expensas ligiadas cun la 
sanaziun e renovaziun dalla casa communala cuntenidas. La finanziaziun vegn levgiada entras las 
entradas buca prevedidas ord la vendita dall’energia da participaziun. Cheutras ston ins buca duvrar 
daners da taglia per quella restauraziun. 
 
El medem mument san vischins e vischinas decider, schebein els vulan mantener las sculpturas vid la 
fatschada dalla casa communala. 
 
Recumandaziun 
Il cussegl da vischnaunca – en concordanza cun la suprastonza communala e la cumissiun da 
gestiun – recamondan unanimamein a vischins e vischinas da conceder il credit total da  
frs. 780 000.– per la sanaziun e renovaziun dalla casa communala. 
 
Suprastonza communala e cussegl da vischnaunca 

Controlla da habitonts 
Mortori 
 
Margrita Huonder-Huonder, naschida ils 8-6-1920, morta ils 24-5-2010. 
 

 
 
Cuorsa dil Rein 
 
Preziadas vischinas 
Preziai vischins 
 
Dumengia, ils 6 da zercladur 2010 ha liug la 3. cuorsa dil Rein. L’occurrenza sespleiga denter las 
11.00 e las 15.30 uras. Duront quei temps eis ei da quintar cun impediments entras curridras e curri-
ders sin suandontas vias dallas vischnauncas da Mustér e Tujetsch: 
 

Via Acletta–Via Luzzas–Via Sut Baselgia 
Via Glaretsch–Vitg da Segnas 
Via Tguinter 
Via Bugnei 
Via Niriel 
Via Surrein/Cavorgia 
Via Cavorgia-sut 
Via Valzeinza 
Via Raviul–Via Salez e Via Buretsch 
Via Cuoz 
Senda Cavorgia–Mumpé Medel 
Via Mumpé Medel–Senda Cuflons/S. Gada 
Via S. Catrina–Funs-dado–Via da Paders 
Via Claustra 
Via Sursilvana denter Mobilias Fry e Via Disla 
Via Disla 
Via Brulf 
Via Cavardiras 
Senda Brulf–Fontanivas 
Senda Fontanivas–Cuflons 

 
Bien engraziament per Vossa capientscha e Vies sustegn! 
 
Ulteriuras informaziuns ed annunzias sut www.cuorsadilrein.ch 
 
Cordials salids  
igl ok «la Cuorsa dil Rein» 
 

 
 
Ökumenische Stiftung 
Tür auf – mo vinavon: Arena 
Film- und Gesprächsabend.  
 
Siehe unter Cadi. 
 

 
 
Casa da tgira Sursassiala: Apparats d’udida 
 
Gliendisdis, ils 31 da matg 2010 dallas 14.00–16.00, Stiva da schiember 
 
Vus saveis schar schubergiar e regular Vies apparat d’udida en Casa da tgira Sursassiala. Arthur 
Jacomet fa quei survetsch per tuts interessents gratuitamein. 

Suentermiezdi a Salaplauna 
 
Cordialmein envidein en ils affons cun lur mummas ad in suetermiezdi a Salaplauna. Nus vegnin a 
mirar in il bein puril e zambergiein cun fein. Suenter purschin nus in pign refrestg. 
 
Cu: mesjamna, ils 2 da zercladur 2010 
Nua: Salaplauna 
Uras: 15.00 
 
Sin Vossa stedia viseta selegran 
Mummas cun affons pigns Mustér 
 

 
 
Uniun da dunnas Mustér 
Nus lavein ora la baselgia 
 
Mesjamna, ils 9 da zercladur allas 8.00. 
 
Nus fagein lavur cumina, cun lavar bein tut en ina: la baselgia, bauns e truccas. Tuts vegni lu cu ei 
tucca. Nus sperein che biaras dunnas ed era umens detien suatientscha a nies clom.  
 
La suprastonza 
 

 
 
Uniun samaritana Mustér 
 
Nies proxim exercezi meinsil ha liug :  
 

gliendisdis, ils 7 da zercladur 2010. Nus serimnein allas 19.15 avon halla Cons.  
 
Igl exercezi ha liug el liber. Trer en buns calzers e resti cauld. 
 
A stedia participaziun envida  
la presidenta 
 

 
 
Ludoteca Mustér 
Liug/Ort: Halla Cons, tel. 076 494 39 92 
e-mail: ludoteca@disentis.ch 
 
Uras d’avertura / Öffnungszeiten: 
 
Gliendisdis/Montag: 18.30–20.00 
Gievgia/Donnerstag: 16.00–17.30 
Venderdis/Freitag: 18.30–20.00 
 
Vies team dalla ludoteca 
 
 
Sera da giugs en ludoteca 
 
Venderdis, ils 11 da zercladur envida la ludoteca ad ina sera da giugs naven dallas 20.15 entochen 
allas 22.00. Ils pli novs giugs, gest cumpari sin fiera, ein arrivai en ludoteca.  
 
Vegni, mirei e giughei cun nus. Nus selegrein da vossa viseta.  
La squadra dalla ludoteca 

Biblioteca populara, Mustér 
 
Liug: Casa da scola, tel. 081 947 52 90, biblioteca@disentis.ch 
 
Sut www.disentis.ch ni www.bibliotecas-surselva.ch anfleis Vus nies entir catalog bibliotecar. Per 
e-mail saveis Vus reservar ina ni pliras medias ed enteifer 5 dis retrer ad emprest ellas en biblioteca 
populara. 
 
 
La biblioteca ei aviarta: 
 
Gliendisdis 18.30–20.00 uras 
Mardis 13.30–15.00 uras 
Gievgia 16.00–17.30 uras 
Venderdis 18.30–20.00 uras 
 
Nies motto: Leger . . . tedlar . . . mirar . . . ! 
Nus selegrein da mintga viseta. 
 
Biblioteca populara Mustér 
 
 
Exposiziun 
 
Sin il temps dil campiunadi mundial ell’Afrika dil sid a Kapstadt havein nus exponiu per emprest cu-
dischs da materia e belletristica che tractan il tema ballapei. 
 
 
Adatg! 
Supplementarmein dein nus la caschun a tuttas e tuts amaturs dils maletgs da Panini da brat-
tar ils maletgs tschercai. 
 
Las gievgias, ils 27 da matg, ed ils 10 e 17 da zercladur mintgamai denter las 16.00 e las 17.30. 
 
Nus selegrein da mintga viseta. 
La squadra da biblioteca 
 

 
 

 


